
ᑭᓇᒧᑦ:    ᐃᓚᒋᔭᐅᔪᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᓇᑭᑦ:    ᒍᓘᕆᔭ ᓵᖕ ᐊᒻᒪᓗ ᕕᒃᑑᔨᐊ ᐱᕆ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑭᒡᒐᖅᑐᐃᖃᑎᒌᑦ, 

ᐊᑐᐃᓐᓇᖃᕐᓂᖅ ᒪᓕᒐᓕᕆᓂᕐᒧᑦ 

ᐱᓪᓗᒍ:  ᐅᓂᒃᑳᖓ 2022 – 2023 ᐊᕐᕌᒍᑕᒫᖅᓯᐅᒻᒥ ᑲᑎᒪᓂᕐᒧᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ, ᐊᑐᐃᓐᓇᖃᕐᓂᕐᖅ ᒪᓕᒐᓕᕆᓂᕐᓂᒧᑦ ᐱᓕᕆᓯᒪᔭᖏᑦ 

ᐅᓪᓗᖓ:  ᔪᓂ 7, 2023 

 

 

ᐊᓕᐊᓇᐃᒍᓱᒃᐳᒍᑦ ᑐᓴᖅᑎᑦᑎᒃᑲᓐᓂᕆᐊᒃᓴᖅ ᐃᓕᔅᓯᓐᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐱᓕᕆᓯᒪᔭᖏᓐᓂᒃ ᐊᑐᐃᓐᓇᖃᖅᑎᑦᑎᓂᕐᒧᑦ ᒪᓕᒐᓕᕆᓂᕐᒧᑦ.1  

 

1. ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒧᑦ ᐃᓚᒌᖑᔪᑦ ᐱᑦᑎᐊᖅᑕᐅᓯᒪᖏᑦᑐᓄᑦ ᓄᓇᕗᒥ 

ᐊᕐᕌᒍᖅ 2022ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔭᕇᖅᓯᓚᐅᖅᐳᑦ ᐃᓚᒌᑦ 

ᐱᑦᑎᐊᖅᑕᐅᖏᓐᓂᕐᒨᖅᑕᐃᓕᑎᑦᑎᓇᓱᖕᓂᕐᒧᑦ ᓄᓇᕗᒥ ᐱᓕᕆᐊᒃᓴᒥ,2 ᑖᓐᓇ ᐊᕐᕌᒍᓄᑦ ᐱᖓᓱᓄᑦ 

ᐱᓕᕆᖃᑎᒌᖕᓂᐅᓪᓗᓂ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᕆᔭᖏᓐᓄᑦ ᑲᓇᑕᒥ. ᑖᓐᓇ ᐱᓕᕆᐊᖑᔪᖅ 

ᓂᐸᐃᑦᑐᓐᓃᖅᑎᑦᑎᓇᓱᖕᓂᖅ ᐃᓚᒌᖑᔪᑦ ᐱᑦᑎᐊᖅᑕᐅᖏᓐᓂᖏᓐᓄᑦ ᓄᓇᕗᒥ ᐅᔾᔨᕈᓱᓕᖅᑎᑦᑎᓂᒃᑯᑦ ᑭᓲᖕᒪᖔᑦ 

ᐃᓚᒌᑦ ᐱᑦᑎᐊᖅᑕᐅᖏᓐᓂᕆᔭᖏᑦ, ᐱᓗᐊᖅᑐᒥᒃ ᖃᓂᒌᒃᑐᑦ ᐊᐃᑉᐸᕇᑦ ᐱᑦᑎᐊᖏᓐᓂᖏᑦ, ᒪᓕᒐᖅᑎᒍᑦ 

ᖃᓄᐃᓕᐅᕈᓐᓇᕐᕕᒋᔭᖃᕐᒪᖔᑕ, ᖃᐅᔨᓴᕐᓂᒃᑯᓪᓗ ᐊᒻᒪᓗ ᐃᓄᓕᒫᓄᑦ ᒪᓕᒐᓕᕆᓂᕐᒧᑦ ᐃᓕᓴᐃᔾᔪᑎᒃᓴᓄᑦ 

ᐊᑐᐃᓐᓇᐅᔪᑦ ᐊᑭᓐᓇᒧᑦ ᓴᖅᑭᑎᒐᒃᓴᑦ, ᑐᓴᒐᒃᓴᑎᒍᑦ ᐊᓚᒃᑲᐅᒪᑎᑦᑎᓂᖅ, ᖃᕋᓴᐅᔭᕋᓛᒃᑯᑦ ᕙᐃᔅᐳᒃᑯᑦ, ᐃᓱᒪᒋᔭᒃᑯᑦ 

ᑎᑎᕋᐅᓯᖃᕈᑎᒃᑯᑦ, ᑐᓴᒐᒃᓴᑎᑦ ᓈᓚᒐᒃᓴᑦ ᐊᒻᒪᓗ ᐊᐅᓚᔪᒃᑯᑦ ᑕᕐᕆᔭᒃᓴᒃᑯᑦ ᐊᐱᖅᓱᖅᑕᐅᑎᓪᓗᒋᑦ ᐊᕐᓇᐃᑦ 

ᑕᐃᒪᐃᑦᑐᒃᑰᖅᓯᒪᔪᑦ. ᑕᓐᓇᓗ ᐅᓂᒃᑳᓕᐊᖅ ᐱᓕᕆᐊᕆᔭᑦᑎᓐᓄᑦ ᓴᖅᑭᑕᐅᓚᐅᖅᐳᖅ ᐱᓕᕆᖃᑎᒋᔭᑦᑎᓐᓄᑦ 

ᑲᑎᒪᑎᓪᓗᒋᑦ ᐊᒻᒪᓗ ᐅᖃᖃᑎᒌᒃᑎᓪᓗᒋᑦ ᒫᑦᓯ 24th 2022, ᑕᕝᕙᖓᑦ ᑲᔪᓯᖁᔭᐅᔾᔪᑎᑖᓚᐅᖅᑐᒍᑦ 

ᐱᓕᕆᖃᑎᖃᐃᓐᓇᖁᔭᐅᓪᓗᑕ ᑖᒃᑯᐊ ᐱᔭᒃᓴᑦ ᒥᒃᓯᖃᕐᓗᑎᒃ ᐊᑑᑎᖃᕆᐊᖁᓪᓗᒋᑦ. ᑭᖑᓂᐊᒍᑦ 

ᑲᑎᒪᔾᔪᑎᒋᓚᐅᕆᕙᕗᑦ ᐅᑐᐱᕆ 27, 2022, ᐱᓕᕆᖃᑎᒋᔭᕗᑦ ᐊᒻᒪᓗ ᒪᓕᒐᓕᐅᖅᑎᑦ ᑭᒡᒐᖅᑐᐃᔨᒋᔭᕗᑦ ᐅᑐᐱᕆ 

29, 2022-ᖑᑎᓪᓗᒍ. ᑎᑎᖅᑲᑎᒍᑦ ᓴᖅᑭᑕᐅᔪᒥ ᑕᕝᕙᖓᑦ ᑲᑎᒪᓂᐅᔪᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  

 

 

 
1 ᖃᐅᔨᒪᒋᑦ ᐅᓂᒃᑳᓕᐊᕆᖃᑦᑕᕋᑦᑎᒍᑦ ᐊᔪᖏᑦᑕᕌᖓᑦᑕ, ᓴᖅᑭᑕᕗᓪᓗ ᐅᔾᔨᕆᔭᑦᑎᓐᓂ ᐃᖅᑲᓇᐃᔭᕐᕕᑦᑎᓐᓂᖔᖏᒻᒪᑕ. 
2 ᑭᓇᐅᔭᖃᖅᑎᑦᑎᓂᖅ ᖃᐅᔨᓴᕐᓂᕐᒧᑦ ᒪᓕᒐᓕᕆᓂᕐᒧᑦ ᑐᙵᕕᐅᔪᖅ ᐊᓐᑎᐅᕆᔫᒥ ᐱᓚᐅᖅᑕᕗᑦ, ᐊᒻᒪᓗ ᒪᓕᒐᓕᕆᔨᒃᑯᓐᓂ ᑲᓇᑕᒥ. 

https://www.lawsociety.nu.ca/en/prevention-harassment-resources?language_content_entity=en
https://www.lawsociety.nu.ca/sites/default/files/News/Public%20Notices/LSN_FAIA%20Final%20Public%20Report_Dec%2015%202021.pdf

ᐸᐅᒃᑑᑎᒃᑯᓪᓗ ᐊᖏᖅᓯᒪᓂᕐᒥᓂ ᓇᓗᓇᐃᕆᒃᑲᓐᓂᓚᐅᖅᑐᑦ ᐱᓕᕆᖃᑎᖃᒃᑲᓐᓂᕈᒪᓂᕐᒥᓂᒃ, ᓄᓇᕗᑦ ᒐᕙᒪᖓ 

ᐱᖃᓯᐅᑎᓪᓗᒍ, ᐱᓇᓱᖕᓂᐅᔪᑦ ᐃᑲᔪᖅᓱᖅᑕᐅᖁᓪᓗᒋᑦ ᐋᖅᑭᒍᑎᒃᓴᓄᑦ ᐊᒻᒪᓗ ᐃᑲᔪᕈᑎᒃᓴᓄᑦ ᐃᓚᒌᖑᔪᑎᒍᑦ 

ᐱᑦᑎᐊᖃᑦᑕᖏᓐᓂᖅ ᓄᓇᕗᒥ ᓄᖅᑲᖁᓪᓗᒍ. 

 

ᓄᕕᐱᕆ 28, 2022, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᓕᕆᖃᑎᖃᓚᐅᕆᕗᑦ ᐃᓄᓗᒃᑖᓄᑦ 

ᒪᓕᒐᓕᕆᓂᕐᒧᑦ ᐃᓕᓴᐃᓂᕐᒧᑦ ᑲᑐᔾᔨᖃᑎᒌᖏᓐᓂ ᑲᓇᑕᒥ (PLEAC) ᖃᕋᓴᐅᔭᒃᑯᑦ ᑲᓱᖅᓯᒪᓗᑎᒃ ᐃᖅᑲᓇᐃᔭᖅᑎᑦ 

ᐱᓕᕆᓕᒻᒪᒃᓴᒃᑲᓐᓂᕈᑎᒃᓴᖏᓐᓄᑦ ᐊᑎᖃᖅᑐᒥᒃ “ᐲᔭᐃᓂᖅ ᐃᓕᖅᑯᓯᒃᓴᔭᕆᖏᑕᓂᑦ ᐊᑐᐃᓐᓇᖃᕈᓐᓇᕐᓂᖅ 

ᒪᓕᒐᓕᕆᓂᕐᒧᑦ ᖃᐅᔨᒪᔾᔪᑎᒃᓴᓂᒃ ᐃᓚᒌᖑᔪᑦ ᐱᑦᑎᐊᖅᑕᐅᖏᓐᓂᕐᒦᖃᑦᑕᖅᑐᑦ ᐃᓄᐃᑦ ᓄᓇᖏᓐᓂ.” ᑖᓐᓇ 

ᐅᐸᒃᑕᐅᑦᑎᐊᓚᐅᖅᑐᖅ, ᓂᐱᓕᖅᑕᐅᓯᒪᔪᕐᓗ ᓇᓂᔭᒃᓴᐅᕗᖅ ᐅᕙᓂ. 

 

ᑲᒪᒋᔭᐅᑦᑎᐊᕐᓗᓂ, ᑕᒪᑐᒧᖓ ᐊᑑᑎᖃᑦᑕᖅᑐᓕᒫᑦ ᐱᓕᕆᕕᖕᓂ ᓄᓇᓕᒃᑎᒍᓪᓗ ᑲᑐᔾᔨᖃᑎᒌᒍᑕᐅᔭᕆᐊᖃᕐᓂᖓᓄᑦ 

ᐃᓛᓐᓂᒃᑯᑐᐃᓐᓇᐅᕙᖏᓪᓗᓂ, ᐱᓂᕐᓗᒃᑕᐅᓯᒪᓂᒃᑯᑦ ᐃᒃᐱᒍᓱᒃᓯᒪᑦᑎᐊᕐᓂᒃᑯᑦ, ᐃᓗᐃᑦᑑᓪᓗᒍᓗ ᐋᖅᑭᒍᑎᖃᕋᓱᖕᓂᖅ 

ᓄᓇᕗᒥ ᐃᓚᒌᖑᔪᑦ ᐱᑦᑎᐊᖅᑕᐅᖏᓐᓂᕐᒦᑦᑐᑦ ᖃᓄᐃᓕᐅᕈᑎᒋᖁᓪᓗᒍ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ 

ᑐᐱᖅᓲᑎᖃᓚᐅᕐᒪᑕ ᑮᓇᐅᔭᖅᑖᒃᑲᓐᓂᕈᑎᒋᔪᒪᓪᓗᒍ ᑕᒪᑐᒧᖔᖓᔪᑦ ᐱᓕᕆᐊᒃᓴᐃᑦ.  

2. ᐃᖅᑲᓇᐃᔭᕐᕕᖕᒥ ᐸᒡᕕᓴᒃᑕᐅᓂᖅ ᐱᑕᖃᖅᑎᑦᑕᐅᑦᑕᐃᓕᓂᖓ 

 

2023-24 ᐊᕐᕌᒍᖅ ᑭᖑᓪᓕᖅᐹᕆᖕᒪᒍ ᐊᕐᕌᒍᓄᑦ ᑎᓴᒪᓄᑦ ᑲᓇᑕᐅᑉ ᒐᕙᒪᖓᓂ (GoC) ᑮᓇᐅᔭᖃᖅᑎᑕᐅᓂᕐᒥ 

ᑕᒪᒃᑯᓄᖓ ᐃᒃᑎᒎᕐᓂᒃᑯᑦ ᐸᒡᕕᓴᒃᑕᐅᓂᖅ ᐊᒻᒪᓗ ᐃᖅᑲᓇᐃᔭᕐᕕᖕᒥ ᐸᒡᕕᓴᒃᑕᐅᓂᖅ ᐊᒻᒪᓗ ᐊᕐᓇᐅᓂᕐᒧᑦ 

ᐊᖑᑕᐅᓂᕐᒧᓪᓘᓐᓃᑦ ᐱᐅᒋᔭᐅᖏᓪᓗᓂ ᐱᑦᑎᐊᖅᑕᐅᖃᑦᑕᖏᓐᓂᕐᒧᑦ ᐱᓕᕆᐊᒃᓴᐅᔪᓄᑦ ᐋᖅᑭᒃᓱᐃᔾᔪᑎᒃᓴᑦᑎᓐᓂᒃ 

ᐃᓄᓕᒫᓄᑦ ᒪᓕᒐᓕᕆᓂᕐᒧᑦ ᐃᓕᓴᐃᔾᔪᑎᒃᓴᓄᑦ ᐊᒻᒪᓗ ᐃᓕᑉᐹᓪᓕᕈᑎᒃᓴᖃᖅᑎᑦᑎᔾᔪᑎᒃᓴᓄᑦ ᐊᑐᖅᑐᒃᓴᓄᑦ 

ᑲᑎᒪᓂᒃᑯᑦ. ᓄᕙᒡᔪᐊᕐᓇᖅ ᓄᖅᑲᖓᔾᔪᑕᐅᒍᓗᐊᖅᑎᓪᓗᒍ ᓄᓇᓕᖕᓂ ᐊᕐᕌᒍᖅ 2021ᒥ, ᐱᓕᕆᓂᖅ 

ᑲᔪᓯᒋᐊᕈᓐᓇᖅᓯᔪᐊᓐᓅᓚᐅᕐᒪᑦ 2022ᒥ. ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᒪᓕᒐᓕᕆᔨᓂᒃ ᐱᓕᕆᖃᑎᖃᓚᐅᖅᐳᑦ 

ᐳᐊᑕᓐ ᓛᑦᓄ ᔨᕙᐃᔅᑯᓐᓂ Borden Ladner Gervais LLP  (ᐊᑐᕙ) ᐊᒻᒪᓗ ᕋᐃᕙᓐ ᒪᓕᒐᓕᕆᔨᖏᑦ (ᐊᑐᕙ) 

ᑲᑎᒪᓂᒃᑯᑦ ᐃᓕᓴᐃᓂᖃᖁᓪᓗᑕ ᐅᐃᕖᑎᑑᓲᓄᑦ ᓄᓇᑦᑎᓐᓂ. ᐊᔾᔨᒌᖏᑦᑐᑦ ᑕᒪᒃᑯᐊ ᑲᑎᒪᓂᒃᑯᑦ ᐃᓕᓴᐃᓂᐅᔪᑦ 

ᑐᕌᕐᕕᖃᓚᐅᖅᑐᑦ ᐃᓱᒪᓕᐅᖅᑎᐅᔪᓄᑦ, ᐃᖅᑲᓇᐃᔭᖅᑎᑦᑎᔨᓄᑦ, ᐃᖅᑲᓇᐃᔭᖅᑐᓄᑦ ᐊᒻᒪᓗ ᓇᖕᒥᓂᖁᑎᖃᖅᑐᓄᑦ. 

ᐊᒻᒪᓗ ᓱᓕ, ᐊᑭᖃᖏᑦᑐᒥ ᒪᓕᒐᓕᕆᓂᕐᒧᑦ ᑐᑭᓯᐊᕈᑎᑦ ᓄᓇᓕᖕᓂᖔᖅᑐᓄᑦ ᑕᖅᑲᐅᖓᑐᐃᓐᓇᖅ 

ᐊᑐᐃᓐᓇᐅᑎᑕᐅᓚᐅᕆᕗᑦ ᐊᒻᒪᓗ ᑲᑎᒪᔭᖅᑐᖃᑕᐅᔪᓄᑦ. 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᕆᕗᑦ ᐱᓕᕆᖃᑎᖃᕐᓂᕐᒥᒍᑦ ᓄᓇᕗᒥ ᑎᒥᒥᒍᑦ ᐊᔪᕈᑎᓖᑦ 

ᒪᑭᓐᓇᓱᐊᖅᑎᒃᑯᓐᓂ ᑕᐃᔭᐅᔪᒥᒃ “ᐃᖅᑲᓇᐃᔭᕐᕕᖕᒥ ᐱᐅᒋᔭᐅᖏᓐᓂᕐᒧᑦ ᐱᓂᐊᕐᓂᖃᕐᕕᐅᓂᖅ - ᐊᐳᕈᑏᑦ 

ᐃᖅᑲᓇᐃᔭᕐᓂᕐᒧᑦ” ᑕᒪᓐᓇ ᐃᖅᑲᓇᐃᔭᕐᕕᖕᒥ ᑲᔪᓯᑎᑦᑎᔭᕆᐊᖃᕐᓂᖅ ᐃᖅᑲᓇᐃᔭᖅᑎᐅᔪᑦ 

ᐃᑲᔪᖅᑕᐅᔾᔪᑎᒋᔭᕆᐊᓕᖏᓐᓂᒃ, ᓄᓇᕗᒻᒥᐅᓕᒫᑦ ᖃᐅᔨᒪᓕᖁᓪᓗᒋᑦ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᕕᒋᔭᖏᓐᓂ 

ᑕᐃᒪᐃᓕᐅᖅᑕᐅᖃᑦᑕᖏᓪᓗᑎᒃ ᐱᑦᑎᐊᖅᑕᐅᖏᑲᑕᒋᐊᖃᖏᓐᓂᕐᒥᓗ. ᐱᓇᓱᐊᕐᓂᐅᔪᖅ ᐃᑲᔪᕋᓱᖕᒪᑦ 

ᐃᖅᑲᓇᐃᔭᖅᑎᑦᑎᔨᐅᓲᓂᒃ ᐊᑐᐊᒐᕐᓂ ᒪᓕᒐᒃᓴᖃᑦᑎᐊᖁᓪᓗᒋᑦ ᓇᐅᒃᑯᑐᐃᓐᓇᖅ ᑲᑐᔾᔨᖃᑎᒌᖕᓂᒃᑯᑦ ᐊᒻᒪᓗ 

ᖃᐅᔨᒪᑎᑦᑎᓂᒃᑯᑦ ᒪᓕᒐᖅᑎᒍᑦ ᐊᕙᑦᑎᖅᑕᐅᓯᒪᔪᓂᒃ ᑕᐃᒪᓐᓇ ᐃᖅᑲᓇᐃᔭᕐᕕᖕᒥ ᐃᓕᖅᑯᓯᖃᕆᐊᖃᕐᓂᖏᓐᓂᒃ 

ᓇᐅᒃᑯᑐᐃᓐᓇᖅ ᖃᐅᔨᒋᐊᕋᒃᓴᐅᖕᒪᑦ ᑐᓴᐅᒪᑎᑦᑎᔾᔪᑎᑕᖃᐅᖅᐳᕐᓗ ᓲᕐᓗ ᐊᑭᓐᓇᒥᐅᑕᑎᒍᑦ, ᐅᖃᓕᒫᒐᕋᓛᑎᒍᑦ, 

ᑐᓴᒐᒃᓴᑎᒍᑦ ᑎᒍᒥᐊᒐᕋᓛᒃᑯᑦ, ᐅᖃᓕᒫᒐᑎᒍᑦ, ᑐᓵᔭᒃᓴᑎᒍᑦ/ᑕᕐᕆᔮᒃᓴᕋᓛᑎᒍᑦ ᐊᒻᒪᓗ ᑲᑎᒪᓂᒃᑯᑦ 

ᐃᓕᓐᓂᐊᖅᑎᑕᐅᓂᒃᑯᑦ.  

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᕙᓪᓕᐊᒋᕗᑦ ᐃᑲᔪᕈᑎᓂᒃ ᖃᐅᔨᒪᔾᔪᑎᒃᓴᓂ ᑲᑎᖅᓱᐃᓂᕐᒥᒃ ᑕᒪᐅᖓ 

ᑎᑭᕋᑖᓄᑦ ᑲᓇᑕᒨᕋᑖᓄᓪᓗ. ᐱᓕᕆᖃᑎᒋᔭᐅᕙᓪᓕᐊᓇᓱᒃᑎᓪᓗᒋᑦ ᑲᑐᔾᔨᖃᑎᒌᖑᔪᑦ ᐱᓕᕆᕕᐅᔪᓪᓗ, ᑕᒪᓐᓇ 

ᐃᓚᐅᑎᑦᑎᓂᐊᕐᒥᖕᒪᑦ ᐋᖅᑭᒃᓱᐃᓂᕐᒥᒃ ᐊᑭᓐᓇᒨᒐᒃᓴᓂᓗ ᑐᓴᐅᒪᔭᐅᔭᕆᐊᓕᖕᓂ ᐃᓗᓕᖃᖅᑐᓂᒃ ᑕᒪᐅᖓᕋᑖᖅᑐᑦ 

https://www.pleac-aceij.ca/webinar/decolonizing-access-to-legal-information-in-situations-of-family-violence-in-inuit-communities/
https://www.lawsociety.nu.ca/en/prevention-harassment-resources?language_content_entity=en

ᖃᐅᔨᒪᔭᕆᐊᓕᖏᓐᓂᒃ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓕᓴᖅᓯᕗᑦ ᑕᒪᓐᓇ ᐱᓕᕆᐊᓪᓚᕆᐊᓘᔭᕆᐊᖃᕐᓂᖓᓂᒃ 

ᑐᕌᖅᑕᐅᓪᓚᕆᒡᓗᓂᓗ ᑕᐃᒪᓐᓇ ᓴᖅᑭᑦᑎᖁᓪᓗᒋᑦ: ᐅᐃᕖᒃᑯᑦ ᑲᑐᓪᓕᖃᑎᒌᖏᑦ ᓄᓇᕗᒥ (AFN), ᑳᕗᐊ ᓄᓇᕗᑦ 

(Carrefour), Réseau santé en français au Nunavut (RÉSEFAN) ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᒥ. ᐃᓕᓴᕆᔭᐅᑦᑎᐊᕆᕗᖅ ᐃᑲᔪᖅᓯᒪᕐᔪᐊᕐᓂᖏᑦ ᑕᒪᑐᒧᖓ ᓄᓇᕗᑦ ᒐᕙᒪᖓᑕ ᐃᖃᓗᖕᓂ ᒥᑦᑕᕐᕕᐅᑉ 

ᐅᑕᖅᑭᕕᖓᓂ ᐊᐅᓚᑦᑎᔨᐅᔪᑦ ᐃᓕᓯᔪᓐᓇᖅᑎᑦᑎᓯᒪᖕᒪᑕ ᐊᑭᓐᓇᒥᐅᑕᒃᓴᒥ. ᑕᒪᓐᓇ ᐱᓇᓱᐊᕐᓂᖅ ᐊᖅᑯᑎᒋᓪᓗᒍ 

ᐅᐃᕖᑦ ᐃᓚᒋᔭᐅᔪᑦ ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓄᑦ ᑐᙵᓱᒃᑎᑦᑎᔾᔪᑎᓂᒃ ᐊᐃᑦᑐᐃᖃᑦᑕᕐᓂᖏᓐᓄᑦ 

ᐃᓂᓪᓚᒃᑎᖅᑕᐅᕙᓪᓕᐊᕗᖅ. ᐃᓄᓕᒫᓄᑦ ᒪᓕᒐᖅᑎᒍᑦ ᐃᓕᓴᐃᔾᔪᑕᐅᓲᑦ ᐋᖅᑭᒃᓱᖅᑕᐅᕙᓪᓕᐊᒋᕗᑦ 

ᑕᒪᐅᖓᓕᓵᖅᑐᓄᑦ ᐱᔭᐅᖃᑦᑕᖅᑐᒃᓴᑦ. 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐱᓕᕆᖃᑎᖃᖅᑎᓪᓗᒋᑦ ᕋᐃᕙᓐ ᒪᓕᒐᓕᕆᔨᖏᓐᓂᒃ ᐊᒻᒪᓗ ᐃᓚᒋᔭᐅᔪᖁᑎᑦᑎᓐᓂᒃ 

ᔭᓯᑲ ᑖᒻᓴᓐᒥ, ᐃᓕᓴᐃᓂᖃᓚᐅᕆᕗᑦ ᑲᖏᖅᖠᓂᕐᒥ ᒥᑦᑎᒪᑕᓕᖕᒥᓗ. ᑲᖏᖅᖠᓂᕐᒥ, ᒪᒃᑯᒃᑐᓄᑦ ᐃᓕᓴᐃᓂᖃᓚᐅᖅᑐᑦ 

ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂᒃ ᐊᒻᒪᓗ ᐱᑦᑎᐊᖅᑕᐅᖏᓐᓂᕐᒥ ᐸᒡᕕᓴᒃᑕᐅᑦᑕᐃᓕᓂᕐᒥᓗ. 

ᑕᐃᒪᓐᓇᑦᑕᐅᖅ ᑲᑎᒪᓂᒃᑯᑦ ᐃᓕᓴᐃᓂᖃᓚᐅᕆᕗᑦ ᐃᖅᑲᓇᐃᕐᔭᕐᕕᐅᔪᓄᑦ ᓄᓇᓕᖕᓂᓗ ᑐᙵᓱᒃᑎᑦᑎᓂᖃᖅᖢᑎᒃ. 

ᒥᑦᑎᒪᑕᓕᖕᒥ, ᐅᓪᓗᕈᒻᒥᑕᖅᑎᑦᑎᓪᓗᑎᒃ ᑖᒃᑯᐊ ᐊᖓᔪᖅᑲᐅᕕᖕᓂ ᑎᒍᒥᐊᖅᑐᑦ ᐃᓕᓐᓂᐊᖅᑎᑕᐅᓪᓗᑎᒃ ᐱᓚᐅᖅᐳᑦ. 

ᓄᓇᓕᖕᓂᓗ ᑲᑎᒪᔨᒋᔭᐅᔪᓂ ᑲᑎᒪᖃᑎᖃᓚᐅᕆᕗᑦ, ᐊᑭᖃᖏᑦᑐᒥᒃ ᒪᓕᒐᕐᓂ ᑐᑭᓯᐊᖅᑎᑦᑎᓪᓗᑎᒃ, ᑕᒪᓐᓇ 

ᐱᔪᓐᓇᓚᐅᖅᑐᖅ ᑮᓇᐅᔭᖃᖅᑎᑕᐅᓂᖓᒍᑦ ᑲᓇᑕᐅᑉ ᒐᕙᒪᒃᑭᖏᓐᓂ, ᓄᓇᓕᖕᓂ ᐊᑐᖅᑕᐅᔪᓐᓇᖁᓪᓗᒍ. 

 

ᖃᐅᔨᒃᑲᓐᓂᕈᒪᒍᕕᑦ ᐅᖃᓕᒫᕈᓐᓇᖅᐸᑦ ᐅᕙᓂ ᐱᓕᕆᖃᑎᒌᒃᑕ ᐱᕙᓪᓕᐊᔪᑦ.  . 

 

3. ᑲᓇᑕᓕᒫᒧᑦ ᐅᓂᒃᑳᕐᕕᖃᕐᓂᖅ 

 

ᐊᑐᖅᑎᓪᓗᒍ ᐊᕐᕌᒍᖅ 2022-2023, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᐃᑲᔪᓚᐅᕆᕗᑦ ᐃᓂᖃᖃᑕᐅᓪᓗᑎᒃ 

ᑲᓇᑕᓕᒫᒥ ᑲᑎᒪᓂᐅᔪᓂ ᐊᑐᐃᓐᓇᐅᑎᑕᐅᖃᑦᑕᖁᓪᓗᒍ ᒪᓕᒐᓕᕆᓂᖅ.  

 

ᑲᓇᑕᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᑕᖅᑭᑕᒫᑦ ᑲᑎᖃᑦᑕᕐᒪᑕ ᑲᓇᑕᓕᒫᒥ ᐊᑐᐃᓐᓇᖃᕐᓂᖅ ᒪᓕᒐᓕᕆᓂᕐᒥ 

ᑲᑎᒪᔾᔪᑎᖃᖅᑐᑎᒃ. ᔭᓐᓄᐊᕆ 2023, ᓴᖅᑭᑦᑎᓚᐅᖅᐳᑦ ᒪᒃᐱᒐᑦ ᑕᓪᓕᒪᑦ ᐊᑐᐃᓐᓇᐅᑎᑦᑎᓂᕐᒥ ᒪᓕᒐᓕᕆᓂᒃᑯᑦ 

ᐱᔨᑦᓯᕈᑎᓄᑦ ᐊᑐᐃᓐᓇᐅᑎᑕᐅᔪᓂᒃ. ᓄᓇᕗᒥ ᐱᓇᓱᐊᖅᑕᐅᔪᑦ ᖃᓄᐃᑦᑑᖕᒪᖔᑕ, ᐊᑐᐊᒐᐅᔪᓪᓗ ᐊᒻᒪᓗ 

ᒪᓕᒃᑕᐅᖃᑦᑕᕆᐊᓖᑦ, ᐊᑐᐊᒐᓪᓗ ᖃᓄᐃᑦᑐᑦ ᐅᔾᔨᖅᓱᐊᖑᖕᒪᖔᑕ ᐋᖅᑭᒃᓱᖅᑕᐅᕙᓪᓕᐊᔪᓪᓗ, ᐊᒻᒪᓗ ᑕᒪᓐᓇᓕᒫᖅ 

ᒪᓕᒐᓕᕆᓂᕐᒧᑦ ᐱᓕᕆᔭᐅᔪᓕᒫᐸᓗᐃᑦ. 

 

ᑲᓇᑕᓕᒫᒥ ᑲᑎᒪᔨᕋᓛᖑᔪᑦ ᖃᓄᐃᓕᐅᕈᑎᖃᕈᑎᓄᑦ ᒪᓕᒐᓕᕆᓂᐅᑉ ᐃᓗᐊᓂ ᑲᑎᖃᑦᑕᕐᒥᖕᒪᑕ ᑲᓇᑕᓕᒫᒧᑦ 

ᐱᒻᒪᕆᐅᔪᓂᒃ ᐱᔾᔪᑎᖃᖅᖢᑎᒃ. ᑲᑎᒪᔨᕋᓛᑦᑕᐅᖅ ᓴᖅᑭᑦᑎᓚᐅᕆᕗᑦ 2022 ᑲᓇᑕᒥ ᐃᖅᑲᖅᑐᐃᕕᒃᑯᑦ 

ᐱᕙᓪᓕᐊᓂᐅᔪᓄᑦ ᑐᕌᒐᐅᔪᑦ ᐅᓂᒃᑳᖓᓐᓂᒃ. ᐅᓂᒃᑳᓕᐊᒧᑦ ᑐᓂᓯᓚᐅᕆᕗᒍᑦ ᐃᓚᓕᐅᑎᔭᒃᓴᒥ 

ᖃᓄᐃᓕᐅᖅᓯᒪᖕᒪᖔᑦᑕ ᐊᕐᕌᒍᒥ. ᐊᑕᐅᓯᖅ ᑕᐃᒪ ᐅᓂᒃᑳᒥ ᐃᓱᒪᒃᓴᖅᓯᐅᕈᑎᖃᖅᑐᖅ ᓱᓕᔪᓂᒃ ᑭᒡᓕᓯᓂᐊᖅᑎᐅᔪᑦ 

94 ᐊᑐᓕᖁᔭᐅᓯᒪᔪᑦ ᐱᓪᓗᒋᑦ. ᓄᓇᕗᒥ ᐱᕙᓪᓕᐊᓂᐅᓯᒪᔪᒥᒃ ᑖᒃᑯᓄᖓ ᐊᒃᑐᐊᓂᖃᖅᑐᑦ ᑐᕌᖅᑕᐅᒋᐊᖏᓐᓂᒃ 

ᐃᖅᑯᓪᓕᐅᑎᒋᓯᒪᕙᕗᑦ. ᖃᓄᕐᓗ ᓄᓇᕗᑦ ᐱᕙᓪᓕᐊᓇᓱᖕᓂᖓ ᐱᓂᐊᕐᓂᖓᓗ ᖃᓄᐃᒻᒪᖔᑦ ᐅᓂᒃᑳᓕᐊᖑᔪᒥ 

ᑕᑯᒋᐊᕈᓐᓇᖅᑕᑦ ᐅᕙᓂ.  

ᑲᓇᑕᒥ ᖃᓄᐃᓕᐅᕈᑎᖃᕋᓱᖕᓂᕐᒧᑦ ᑲᑎᒪᔨᕋᓛᑦ ᐊᕐᕌᒍᑕᒫᑦ ᒪᓕᒐᓕᕆᓂᕐᒧᑦ ᑲᑎᒪᑎᑦᑎᖃᑦᑕᕐᒥᖕᒪᑕ. ᐊᕐᕌᒍᖅ 2022, 

ᑕᒪᕐᒥᒃ ᐃᒃᓯᕙᐅᑕᐅᖃᑕᐅᔪᑦ ᑲᑎᒪᔭᖅᑐᓚᐅᖅᐳᑦ ᓴᔅᑲᑑᓐᒥ ᑲᑎᒪᓂᐅᔪᒥ, ᐊᐃᑉᐸᖓ ᖃᕋᓴᐅᔭᒃᑯᑦ ᐊᐃᑉᐸᖓᓗ 

ᑕᐃᑲᓃᑦᓱᓂ. ᑲᑎᒪᔭᖅᑐᕐᓂᕐᒥᒍᑦ ᐃᓕᕝᕕᖃᕈᓐᓇᓚᐅᖅᑐᑦ ᐊᓯᖏᓐᓂᓕ ᑲᔪᓯᑦᑎᐊᖅᓯᒪᔪᑦ ᑭᓲᖕᒪᖔᑕ ᖃᓄᕐᓗ 

ᐱᓯᒪᖕᒪᖔᑕ, ᓇᐅᒃᑯᓪᓗ ᓄᓇᕗᒥ ᐊᑐᖅᑕᐅᔪᒥᓇᕐᒪᖔᑕ ᐅᕙᑦᑎᓐᓄᑦ ᐊᑐᕈᒥᓇᖅᑐᓂᓗ.  

 

ᐅᑐᐱᕆ 2022, ᐃᒃᓯᕙᐅᑕᐅᖃᑎᒌᒃᑑᒃ ᑲᑎᒪᔭᖅᑐᓚᐅᕆᕗᑦ ᑲᓇᑕᒥ “ᓄᖅᑲᖓᑎᑦᑎᓂᖅ ᐃᒃᓯᒎᕐᓂᕐᒧᑦ 

ᐊᒃᑐᐊᓂᖃᖅᑐᓂᒃ ᐸᒡᕕᓴᐃᑦᑕᐃᓕᔾᔪᑎᑦ ᐃᖅᑲᓇᐃᔭᕐᕕᖕᒥ” ᑐᕌᓐᑐᒥ ᑲᑎᒪᓂᐅᓚᐅᖅᑐᖅ ᑕᕝᕙᓂᓗ ᓄᓇᕗᒥ 

ᖃᓄᐃᑦᑐᒦᒻᒪᖔᑦᑕᓕ ᓂᓪᓕᕈᑎᒋᔪᓐᓇᓚᐅᖅᑕᕗᑦ. ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᕆᔭᑦᑎᓐᓄᑦ ᐅᓂᒃᑲᐅᓯᕆᓚᐅᖅᐸᕗᑦ 

ᖃᐅᔨᔭᕗᑦ ᑐᑭᓯᔭᕗᓪᓗ ᐊᒻᒪᓗ ᑲᓇᑕᒥ ᐱᓕᕆᔭᐅᕙᓪᓕᐊᔪᑦ ᑲᔪᓯᔪᒥᓇᖅᑐᑦ ᓄᓇᕗᒥ ᐅᖃᖃᑎᒌᒍᑎᒋᓪᓗᒋᑦ 

ᖃᐅᔨᓴᕆᐊᒃᑲᓐᓂᕈᒥᓇᖅᑐᓪᓗ ᓇᓗᓇᐃᓚᐅᖅᐸᕗᑦ. 

 

5. ᐃᓕᓐᓂᐊᕇᕋᑖᒥ ᐱᓕᒻᒪᒃᓴᐃᓂᖅ Engage North Internship 

 

ᐊᕐᕌᒍᖓᓂ 2022-2023 ᐊᑕᕕᖃᖅᑎᓪᓗᑕ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒋᕙᒃᑕᕗᑦ ᐊᔾᔨᒌᖏᑦᑐᑦ 

ᐱᓕᒻᒪᒃᓴᐃᕕᐅᓂᖏᓐᓄᑦ ᐃᓚᐅᕕᖃᓚᐅᕐᒥᒐᑦᑕ. ᓄᓇᕗᒥ ᒪᓕᒐᕐᓂ ᑐᑭᓯᓂᐊᕐᕕᒃᑯᑦ ᐃᑲᔪᖅᑎᒋᓪᓗᑎᒍᑦ 

ᑮᓇᐅᔭᖃᖅᑐᑦᑎᓂᖏᓐᓄᑦ, ᒥᑖᒃᔅ Mitacs ᑮᓇᐅᔭᓂ ᑐᓂᓯᓯᒪᔨᐅᓪᓗᓂ, ᐊᒻᒪᓗ ᐃᓕᓐᓂᐊᕐᕕᒡᒧᐊᖓ ᐊᓪᐳᑕᒥ 

ᐅᑭᐅᖅᑕᖅᑐᒥ ᐱᓕᕆᓕᒻᒪᒃᓴᐃᓂᖅ, ᐃᒃᓯᕙᐅᑕᖃᖃᑎᒋᔭᕗᑦ ᑕᒪᔅᓱᒥᖓ ᐊᐅᓚᑦᑎᓪᓗᑎᒃ ᑲᒪᒋᔭᖃᓚᐅᖅᐳᑦ 

ᖁᕝᕙᓯᖕᓂᖅᐹᖑᖃᑕᐅᔪᒥ ᐃᓕᓯᒪᔪᑦ ᐱᓕᕆᓕᒻᒪᒃᓴᔭᐅᓂᖓᒍᑦ, ᐊᒡᒌᓯ 2022 - ᒪᐃ 2023-ᒧᑦ. ᑕᓐᓇ ᐱᓕᒻᒪᒃᓴᔪᖅ 

ᐃᓕᓐᓂᐊᕇᕋᑖᕐᓂᑯ ᖃᐅᔨᓴᕐᓂᕐᒥᒃ ᑲᔪᓯᓚᐅᖅᐳᑦ ᐋᖅᑭᒃᓱᐃᓪᓗᓂᓗ ᐅᖃᓕᒫᒐᕋᓛᕐᓂ ᐊᑐᐃᓐᓇᐅᑎᑕᒃᓴᓂ 

ᓄᓇᕗᒥ. ᑕᓐᓇᓕ ᐃᖅᑲᓇᐃᔭᓚᐅᑲᓕᖅᐳᖅ ᐃᓱᓕᕝᕕᒃᓴᖃᖅᑐᒥᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂ ᓄᓇᕗᒥ 

ᐱᔭᕇᖅᓯᑦᑎᐊᒻᒪᕆᖁᓪᓗᒍ ᐅᖃᓕᒫᒐᕋᓛᓂᒃ ᐊᑐᐃᓐᓇᐅᒋᐊᓕᖕᓂ, ᐊᓯᖏᓐᓂᓗ ᐱᔭᒃᓴᖃᖅᑎᑕᐅᓪᓗᓂ. 


